
Ikki buyuk siymoga ehtirom
Tadbirda Samarqand 

shahrining bir qator 
masʼul shaxslari, soha 
vakillari hamda oliy taʼlim 
muassasalari vakillari 
va talabalar ishtirok etdi. 
Shuningdek, Samarqand 
davlat tibbiyot universiteti 
jamoasi ham bayram 
tadbirida ishtirok etdi. 
Tadbirda Navoiy dahosi 
eʼtirof etilib, u qoldirgan 
boy adabiy va ilmiy meros 
haqida soʻz yuritildi. 
Shoirning umumbashariy 
gʻoyalar aks etgan ijodini 
oʻrganish va keng tatbiq 
qilish muhim ahamiyat 
kasb etishi taʼkidlandi.

Shuningdek, bobomiz 
gʻazallaridan namunalar 
tinglandi. Viloyat musiqali 
drama teatri aktyorlari 
tomonidan Alisher 
Navoiy hayoti va ijodi aks 
etgan sahna koʻrinishi 
namoyish etildi. Shoir ijodi 
ulugʻlanib haykali poyiga 
gulchambarlar qoʻyildi.

8-fevral kuni Stomatologiya 
fakulteti tomonidan Alisher 
Navoiy tavalludiga bagʻishlangan 
tadbir tashkil etildi. Tadbirda 
fakultet dekani A.Axmedov, dekan 

oʻrinbosarlari, tyutor va professor 
oʻqituvchilar hamda universitet 
profilaktika inspektori ham ishtirok 
etib, Navoiy siymosi, uning 
ijodini oʻrganishga bagʻishlangan 
tadbirlarni oʻtkazish muhim 

ahamiyat kasb etishini 
taʼkidlab oʻtdilar.

Tadbirda ulugʻ bobomiz 
ijodiy merosidan oʻrin 
olgan gʻazal va ruboiylar 
oʻqilib, shoir dahosi eʼtirof 
etildi. Fakultet talabalari 
tomonidan tayyorlangan 
badiiy chiqishlar, sahna 
koʻrinishlari hamda ijro 
etilgan kuy-qoʻshiqlar 
tadbirga oʻzgacha ruh 
baxsh etdi.

Shuningdek, fakultetda 
o’zining bilimi, salohiyati 
va faolligi bilan namuna 
bo’lgan talabalar va 
ularning ota-onalariga 
fakultet dekani tomonidan 
tashakkurnomalar tarqatildi.

Universitet akademik 
litseyida esa shoh va shoir, 
mutafakkir va davlat arbobi 
Zahiriddin Muhammad Bobur 
tavalludining 541 yilligiga 
bagʻishlangan adabiy-maʼrifiy 
tadbir boʻlib oʻtdi.

Tadbirda SamDTU 
“Oʻzbek tili va adabiyoti rus 
tili bilan” kafedrasi professor-
oʻqituvchilari ishtirok etib, 
oʻquvchilarni Zahiriddin Bobur 
adabiy merosi haqidagi qiziqarli 
maʼlumotlar bilan tanishtirdilar.

Bobur oʻzbek adabiyotida 
oʻzining nozik lirik asarlari bilan 
ham mashhurdir. Shu bilan birga 
Bobur lirikasida sheʼriyatning 
asosiy mazmuni boʻlgan insoniy 
fazilatlar, yor vasli, uning 
goʻzalligi, unga cheksiz muhabbat 
va hijron azobi, ayriliq alamlari va 
visol quvonchlari nihoyat goʻzal 
va mohirona ifoda etilgan.

Shuningdek, tadbirda shoh 
va shoir hayoti va ijodi aks 
etgan sahna koʻrinishlari va adib 
ijodidan namunalar taqdim etildi.

Universitet katta majlislar zalida 
ham Hazrat Mir Alisher Navoiy 
hamda Zahiriddin Muhammad 
Bobur tavalludiga bagʻishlangan 
“Nazm va navo” konsert dasturi 
tashkil etildi.

Badiiy kechada viloyat Madaniyat 
boshqarmasi boʻlim boshligʻi 
Valixon Umarov, Oʻzbekiston 
yozuvchilar uyushmasi viloyat 
boʻlimi raisi Toshpoʻlat Tugalov, 
Samarqand viloyat Maqom 
ansambli rahbari Abdunabi 
Toʻxtayev hamda SamDTU 
universitet masʼul xodimlari va 
talaba-yoshlari ishtirok etishdi.

Ikki buyuk shaxs ijodidan 
tayyorlangan “Nazm va navo” konsert 
dasturi barcha ishtirokchilarga xush 
kayfiyat ulashdi. 

Har yili 9 ва 14-fevral kunlari 
ikki buyuk bobokalonimiz – Hazrat 

Alisher Navoiy hamda Zahiriddin 
Muhammad Bobur tavallud topgan 

kunlar sifatida yurtimiz boʻylab 
keng nishonlanadi. 

Jumladan, ulugʻ mutafakkir shoir 
Mir Alisher Navoiy tavalludining 

583 yilligi ham Samarqandda 
keng nishonlandi. Samarqand 

shahridagi “Alisher Navoiy 
nomidagi istirohat bogʻi”da 

tilimiz taraqqiyotiga ulkan hissa 
qoʻshgan shoir, davlat va jamoat 

arbobi, soʻz mulkining sultoni, 
Hazrat Navoiy haykali poyiga gul 

qoʻyish marosimi boʻlib oʻtdi.

“O‘zbekistOn Respublikasida sOg‘lOm 

tuRmush taRzining shakllanishida tibbiy 
pROfilaktikaning ahamiyati” mavzusida xalqaRO 

seminaR tashkil 
etildi

Yurtboshimiz 
tashabbusi va ko‘magi 
ostida sog‘liqni saqlash 
tizimida amalga 
oshirilayotgan keng 
ko‘lamli ishlar bugungi 
kunda aholi o‘rtasida 
tibbiy savodxonlikning 
oshishi hamda tibbiy 
xizmat sifatining 
yanada yaxshilanishiga 
zamin yaratmoqda.

16-fevral kuni universitetda “O‘zbekiston Respublikasida sog‘lom 
turmush tarzining shakllanishida tibbiy profilaktikaning ahamiyati” 
mavzusida xalqaro ilmi-amaliy anjuman bo‘lib o‘tdi. Anjumanda 
Samarqand viloyati sog‘liqni saqlash boshqarmasi boshlig‘i Suxrob 
Zayniyev, SamTDU rektori Jasur Rizayev hamda yurtimiz va xorijiy 
mamlakatlarning soha vakillari ishtirok etdi.

Aholi o‘rtasida sog‘lom turmush tarzini targ‘ib qilish, tibbiy 
savodxonlikni oshirish masalalariga qaratilgan anjumanda mazkur 
vazifalarni tizimli ravishda amalga oshirishda tibbiy profilaktikaning o‘rni 
va ahamiyati xususida so’z yuritilib, “O‘zbekistonda qishloq sharoitida 
sog‘lom ovqatlanish  muammolari”, “Oziq-ovqat xavfsizligini oshirish, 
atrof-muhitga salbiy taʼsirlarni kamaytirish asoslarini takomillashtirish”, 
“Markaziy Osiyoning ekologik sig‘imi muammolarining inson 
salomatligiga ta’siri va tibbiyot tizimidagi  muammolari” kabi mavzularda 
ma’ruzalar tinglandi.

Maʼlumot o‘rnida aytish mumkinki bugungi kunda yurtimiz aholisining 
o‘n milliondan ortig‘i sog‘lom turmush tarziga rioya etmaydilar va 
natijada 50 foiz aholi “Semizlik” kasalligidan aziyat chekmoqda. Tashkil 
etilgan xalqaro anjuman ishida shu kabi holatlarning oldini olishga 
qaratilgan chora tadbirlar rejasi muhokamalar markazida bo‘ldi.

“tibbiyOt va faRmatsiyada innOvatsiOn 
yOndashuvlaR, yutuqlaR, muammOlaR 
va yechimlaR” mavzusida ilmiy amaliy 

anjuman”
BMT bosh Assambleyasining 2015-yil 22-dekabr 70 

— sessiyasida “11-fevral ilm-fan sohasidagi ayollar va 
qizlar xalqaro kuni kuni” sifatida eʼlon qilingan boʻlib, 
mamlakatimizda keng nishonlanib kelinmoqda.

Shu munosabat bilan SamDTUda “Ilmli ayol – jamiyat 
ko‘zgusi” shiori ostida “Tibbiyot va farmatsiyada innovatsion 
yondashuvlar, yutuqlar, muammolar va yechimlar” mavzusida 
ilmiy amaliy anjuman boʻlib o’tdi.

Unda viloyat hokimligi “Oila va xotin-kizlar boshqarmasi 
bosh mutaxassisi O.Abdumuinova, universitet xotin-
qizlar maslahat kengashi aʼzolari, dekan maslahatchilari,  
professor-oʻqituvchilar, klinik ordinatorlar, tadqiqotchilar, ilmiy 
izlanuvchilar ishtirok etishdi.

Anjumanda mustaqil va Yangi Oʻzbekistonimizda xotin-
qizlarning jamiyat va uning taraqqiyotidagi rolini oshirish, xotin-
qizlarning manfaatlarini qoʻllab-quvvatlash borasida qabul 
qilingan huquqiy hujjatlar, bir qator ijtimoiy imtiyozlar hamda 
ishlab chiqilgan chora tadbirlar, qoʻlga kiritilgan yutuqlar hamda 
tibbiyot va farmatsiyada yangi innovatsiyalar, tadqiqotlar, 
muammo va yechimlar toʻgʻrisida maʼruzalar tinglamdi. 
Shuningdek, seminarda ilmiy asoslangan  taqdimotlar 
o’tkazilib, bahs-munozaralarga boy qiziqarli savol javob tarzda 
oʻtdi.

“ORtOdOntik bemORlaRning Raqamli texnOlOgiyalaR 
yORdamidagi kOmpleks diagnOstikasi” mavzusida vebinaR 

bO‘lib O‘tdi
15-fevral kuni universitetda Rossiya tibbiyot universitetidan Daniil Borisovich 

Kaplan ishtirokida “Ortodontik bemorlarning raqamli texnologiyalar yordamidagi 
kompleks diagnostikasi” mavzusidagi vebinar tashkil etildi. 

Vebinarni universitet rektori Jasur Rizayev ochib berib, tashkil etilayotgan mazkur 
o‘quv seminarining ahamiyati haqida taʼkidlab o‘tdi. Mavzu yuzasidan taqdimot hamda 
maʼruzalar tinglanib, ishtirokchilarni qiziqtirgan savollarga javoblar berildi.

Shuningdek, seminar davomida Jasur Rizayev tahririyati ostida tarjima qiliinib, taqdim 
etilgan Daniil Borisovich Kaplanning “Ortodontiya” nomli o‘quv qo‘llanmasi taqdimoti 
bo‘lib o‘tdi. Taqdimotda qo‘llanmaning talabalar va barcha ilmiy izlanuvchilar uchun 
qulaylik taraflari haqida so‘z yuritildi.

Tibbiy faoliyat

Universitet davolash ishlari prorektori, Koʻp tarmoqli klinikasi bosh 
vrachi, t.f.d., professor, N.Abdulleva rahbarligida Neyroxirurgiya 
kafedrasining professor-oʻqituvchilari, klinik ordinatorlari va 
“Yosh neyroxirurglar” talabalar ilmiy jamiyati faol aʼzolari 2024-yil 
30-yanvardan 4-fevralga qadar Birlashgan Arab Amirliklarining 
Dubay shahrida o t̒kazilgan BAA neyroxirurglarining IX-xalqaro 
konferensiyasida va undagi oʻquv-amaliy kurslarida qatnashdilar. 

SamDTU nevrologlarI va neyroxIrUrglarI 
BIrlaShgan araB amIrlIklarInIng 

Ix xalqaro neyroxIrUrglar 
konferenSIyaSIDa IShTIrok eTDI

Delegatsiya tarkibida kafedra assistentlari 
D.Ravshanov, K.Saidov, ikki nafar klinik 
ordinator hamda besh nafar universitetning 
faol talabalari ham ishtirok etdilar.

Kongress dasturida jahondagi yetakchi 
neyroxirurg-professorlar, neyroxirurgiya 
sohasining mashhur vakillari qatorida 
SamDTU delegatsiyasi vakillari ham 
maʼruzalar bilan faol qatnashishdi. Jahondagi 
yetakchi neyroxirurglar tomonidan tashkil 

etilgan oʻquv-amaliy 
kurslarida, master-
klass operatsiyalarida 
ishtirok etib malaka 
oshirdilar.

Bundan tashqari delegatsiyamiz 
kongressda tashkil etilgan “UTT yordamida 
periferik nervlar faoliyatini tekshirish” kabi 
amaliy trening-oʻquv kurslarida qatnashib 
xalqaro sertifikatlarga ega boʻlishdi.

Kongressda SamDTU Neyroxirurgiya 
kafedrasi va uning qoshidagi “Yosh 
neyroxirurglar” talabalar ilmiy jamiyati 
“Xalqaro neyroxirurglar jamiyati” bilan 
ilmiy va amaliy hamkorlik qilish boʻyicha 
kelishuvlarga erishildi.

“BoSh mIya anevrIzmalarInIng zamonavIy 
DIagnoSTIkaSI va neyroxIrUrgIk DavolaSh 
usullari” mavzusida xalqaro ilmiy-amaliy 

SemInar o‘TkazIlDI
Universitet Neyroxirurgiya kafedrasi tomonidan 

Turkiyaning Istanbul shahridagi Medikana Atashexir 
(Medicana Atasehir) klinikasi yetakchi neyroxirurgi, Turkiya 
Neyroxirurglari Jamiyati va Yevropa Neyroxirurglari 
Jamiyati Assotsiatsiyasi (EANS) aʼzosi, professor Ali Yilmaz 
ishtirokida xalqaro ilmiy-amaliy seminar tashkil etildi.

Oʻtkazilgan ushbu seminar mavzusi bosh miya anevrizmalarining 
diagnostikasi va neyroxirurgik davolash usullariga bag i̒shlandi. Doktor 
Ali Yilmaz tomonidan seminar ishtirokchilariga Medikana Atashexir 
klinikasidagi bemorlar uchun yaratilgan shart-sharoitlar va imkoniyatlar, 
eng zamonaviy uskunalar bilan jihozlanganligi, bosh miya anevrizmalarida 
amalga oshirilib kelinayotgan neyroxirurgik davolash usullari, jumladan, 
endovaskulyar va ochiq usulda qilinayotgan operatsiya usullari haqida 
prezentatsiya orqali ma l̓umot berildi.

Seminar soʻngida Samarqand davlat tibbiyot universiteti 
Neyroxirurgiya kafedrasi va Turkiyaning Istanbul shahridagi Medikana 
Atashexir klinikasi oʻrtasida kadrlar tayyorlash va Samarqand davlat 
tibbiyot universiteti Koʻp tarmoqli klinikasi Neyroxirurgiya boʻlimida 
bosh miya qon-tomir kasalliklarini davolashning yangi usullarini 
joriy qilish boʻyicha rejalar ishlab chiqildi va xalqaro aloqalarni yoʻlga 
qoʻyish boʻyicha kelishuvga erishildi.

SamDTU neyroxIrUrglarI yUqorI TexnologIyalI 
apparaTUralarDan 

foyDalanISh Bo‘yIcha malaka oShIrDIlar
Neyroxirurgiya kafedrasi mudiri, dotsent M.Aliyev 

rahbarligida kafedra assistenti M.Tilavqulov, klinik ordinator 
M.Xolmurodovlar joriy yilning 8-9-fevral kunlari Rossiya 
Federatsiyasining Tyumen shahridagi Federal Neyroxirurgiya 
markazida tashkil qilingan “Neyroxirurgiyada ekzoskopning 
qoʻllanilishi” mavzusidagi I Xalqaro ilmiy-amaliy oʻquv kurslari 
va anjumanida ishtirok etishdi.

Nazariy qismdan keyin neyroxirurglarimiz 3D-cadaver 
(murdalarda kesib oʻrganish) laboratoriyasida boʻlib oʻtgan master-
klass loyihasida oʻz malakalarini oshirishdi va turli neyroxirurgik 
patologiyalarda ekzoskopning qoʻllanilishi imkoniyatlarini amaliyotda 
bajarib, xirurgik malakalarini oshirdilar. Shuningdek, Oʻquv kurslari 
doirasida ekzoskop apparatining yaratilishi tarixi, takomillashishi, 
texnik va amaliy imkoniyatlari boʻyicha taqdimotlar qilindi.

Anjumanning ikkinchi kunida oʻtkazilgan “Live surgery” 
amaliyotida murakkab lokalizatsiyali qon tomiri anevrizmasini 
ekzoskop yordamida klipslash operatsiyasi amalga oshirildi.

Yakunda SamDTU va Rossiya Federatsiyasining Tyumen 
shahridagi Federal neyroxirurgiya markazi bilan kadrlar 
tayyorlash, ilmiy va amaliy hamkorlikni davom ettirish boʻyicha 
kelishuvga erishildi. 

 Jarayon

aqshning WebsteR univeRsiteti bilan hamkORlikda Oliy 

tOifali hamshiRalaR tayyORlash yO’lga qO’yiladi
Samarqand davlat tibbiyot 

universiteti AQSHning Webster 
universiteti bilan hamkorlikda bir 
qancha birgalikdagi loyihalarni 
amalga oshirib kelmoqda. 

Jumladan, ikki oliygoh oʻrtasida 
“Oliy hamshiralik” boʻyicha malakali 
mutaxassislarni Amerika standartlari 
asosida tayyorlashga koʻmaklashish 
haqida kelishuvga erishilgan edi.

31-yanvar kuni Webster universiteti 
hamshiralik boʻlimi mudiri, dotsent, Seu Mak 
Farlen hamda boʻlim koordinatori, dotsent, 
Jodi Spiess universitetimizga tashrif buyurdi. 
Mehmonlarni rektor Jasur Rizayev kutib oldi.

Uchrashuvda kelishuvga koʻra oliy hamshiralar 
tayyorlashda yoʻlga qoʻyiladigan taʼlim jarayonlari 

va tartiblari xususida muhokamalar oʻtkazilib, bir 
qator masalalar eʼtibor markazida boʻldi.

Shuningdek, mehmonlar universitet va unda 
yaratilgan shart-sharoitlar, simulyatsion markaz 
faoliyati bilan ham yaqindan tanishib, oʻzlarining 
iliq taassurotlarini oʻrtoqlashdilar.

“eng yaxshi xizmatlaRi uchun” 
xalqaRO ilmiy-amaliy kO‘Rik tanlOvi sOvRindORlaRi

Universitetimiz vakillari “Eng yaxshi xizmatlari uchun” xalqaro ilmiy-amaliy koʻrik tanlovi 
sovrindoriga aylandilar.

peRm davlat tibbiyOt univeRsiteti bilan 
hamkORlikning yangi bOsqichi

Rektor Jasur Rizayev boshchiligidagi 
delegatsiya Perm davlat tibbiyot universitetida 
amaliy tashrif bilan boʻldi.

Tashrif doirasida delegatsiya aʼzolari Perm 
davlat tibbiyot universiteti rahbariyati bilan 
uchrashuv oʻtkazdi va unda ikki tomonlama 
oʻzaro manfaatli hamkorlikni sifat jihatidan yangi 

bosqichga koʻtarish yoʻllari muhokama qilindi.
Tantanali ravishda rektor Jasur Rizayevga 

Perm davlat tibbiyot universitetini faxriy 
professori, PDTU rektori Anna Blagonravovaga 
SamDTU faxriy professori unvoni berildi.

Shuningdek, oliygohlar vakillari akademik 
mobillik sohasida oʻzaro hamkorlikni 
faollashtirish, tibbiy taʼlim, turli kasalliklarni 
davolash va oldini olish sohasidagi eng 
yangi texnologiyalarni muhokama qilish 
uchun qoʻshma ilmiy-amaliy konferensiyalar, 
olimpiadalar va davra suhbatlari oʻtkazishni 
nazarda tutuvchi hamkorlik bitimini imzoladilar.

Davlat va jamiyat ishlarida faol boʻlib, turli 
sohalarda fidokorona mehnat qilayotgan 
harbiylar, shifokor, sanʼat va madaniyat 
xodimlari, jurnalistlar va boshqa soha vakillarini 
munosib ragʻbatlantirish maqsadida Mustaqil 
Davlatlar Hamdoʻstligi miqyosida tashkil etilgan 
“Eng yaxshi xizmatlari uchun” xalqaro ilmiy-
amaliy koʻrik tanlovining taqdirlash marosimi 
boʻlib oʻtdi.

Bir qator soha vakillari bilan birgalikda 
Samarqand davlat tibbiyot universitetida faoliyat 
yuritib kelayotgan xodimlar hamda talabalar 
ham tanlovda faol ishtirok etdilar. 

Jumladan, “Informatika, informatsion 
texnologiyalar” kafedrasi assistenti Asliddin 
Esirgapovich Kubayev hamda Pediatriya fakulteti 
talabalari Xurshidabonu Otamurodova, Shahruza 
Nazirova, shuningdek, Tibbiy pedagogika fakulteti 
talabalari Nurbekjon Meliyev, Maruf Murodullayev, 
Dilfuza Davroniy, Sadoqat Chorshanbiyeva, 
Shaxzoda Djuraqulova, Xonzoda Djuraqulovalar 
turli nominatsiyalar boʻyicha munosib deb 
topilib, sertifikat, koʻkrak nishoni hamda esdalik 
guvohnomalari bilan taqdirlandilar.

univeRsitet 
delegatsiyasi akademik 

mObillik dOiRasida 
vitebsk davlat tibbiyOt 

univeRsitetida 
Qoʻshma taʼlim fakulteti dekani 

D.Abduraxmanov va DKTF xirurgiya, 
endoskopiya, anesteziologiya va 
reanimatsiya kafedrasi mudiri N.Qurbonov 
Belarus Respublikasining Vitebsk tibbiyot 
universitetiga tashrif buyurishdi.

Akademik mobillik doirasida 4 va 5-bosqich 
talabalariga “Abdominal xirurgiyadan” maʼ-
ruzalar oʻqishdi. Tashrif doirasida Vitebsk 
Davlat tibbiyot universiteti rektori professor 
A.N.Chukvnov bilan uchrashuv tashkil et-
lib, klinik ordinatura mutaxassisliklari va 
kelajakda tayyor mutaxassislilklar uchun, 
xususan, diplomdan keyingi taʼlim boʻyicha 
hamkorlikdagi kurslarni ochish borasida 
kelishuvlarga erishildi. 

Shunigdek, SamDTU delegatsiyasi Belarus 
davlat tibbiyot universiteti rektori professor 
S.P. Rubnikovich va BGMU Xalqaro aloqar 
boʻyicha prorektori professor V.V.Rudenok 
bilan uchrashib, hozirgi paytda Respublikamiz 
uchun kerakli va hozircha mavjud boʻlmagan 
yoʻnalishlar: Trasplantologiya, plastik 
xirurgiya, rentgen endo-vaskulyar xirurgiya, 
kardioxirurgiya, kardial reanimatsiya, 
aritmologiya, funksional exo-kardio diagnostika 
kabi yoʻnalishlar uchun yangi oʻquv yilida klinik 
ordinatura va mutaxassislar uchun malaka 
oshirish kursalari ochishga kelishib olindi.

Halqaro hamkorlik

hindistOn kuni munOsabati bilan 
bayRam tashkil etildi

Oʻzbekiston hamda Hindiston davlatlarining oʻzaro doʻstlik aloqalari 
uzoq tarixga ega. Bu mustahkam doʻstlik bugungi kunda ham koʻplab 
sohalarda davom etib kelmoqda. 

Xususan, taʼlimda. Bugungi kunda universitetda koʻplab xorijlik talabalar 
qatorida ikki mingga yaqin hindistonlik talabalar ham tahsil olib kelmoqda.

Hind xalqining katta bayramlaridan hisoblangan 26-yanvar – 
Respublika kuni munosabati bilan universitetda Hindiston madaniyati kuni 
bayrami tashkil etildi. Bayramni rektor Jasur Rizayev ochib berdi hamda 
ikki xalq oʻrtasidagi mustahkam doʻstlik aloqalari haqida soʻz yuritib, 
mazkur tadbirning katta ahamiyatga ega ekanligini taʼkidladi. Shuningdek, 
tadbirda Hindistonning Oʻzbekistondagi elchixonasi vakillari ham ishtirok 
etib, oʻzlarining iliq fikrlarini bildirdilar.

Koʻtarinki kayfiyatda oʻtgan bayram dasturida hindistonlik talabalar 
jamoasi tomonidan Hind xalqining tarixi va madaniyatini oʻzida aks 
ettirgan sahna koʻrinishlari, milliy raqslar va kuy-qoʻshiqlar hamda turli 
qiziqarli chiqishlar namoyish etildi.

Shuningdek, SamDTUda tahsil olayotgan faol va namunali hindistonlik 
talabalar faxriy yorliq, tashakkurnoma va esdalik sovgʻalari bilan 
taqdirlandilar.

Tashkil etilgan tadbir ikki xalq oʻrtasidagi mustahkam doʻstona aloqalarni 
yanada mustahkamlashga zamin yaratadi desak, mubolagʻa boʻlmaydi.

xalqaRO ta‘lim fakulteti bitiRuvchilaRiga 
diplOmlaR tOpshiRildi

Universitetda nafaqat Respublikamiz, balki, turli davlatlardan ikki mingdan ortiq xorijlik talabalar 
ham taʼlim olib kelmoqda. 

Xususan, ular orasida Hindiston hamda Pokistonlik talabalar koʻpchilikni tashkil etadi.
13-fevral kuni universitetning Xalqaro taʼlim fakulteti dekani S.Mamaradjabov boshchiligida 

o’qishni muvaffaqiyatli tamomlagan talabalarga diplomlarni topshirish marosimi boʻlib oʻtdi. 
Tantanali tadbirda universitet rektori Jasur Rizayev ham ishtirok etib, talabalarga diplomlarini 
topshirdi hamda ularning keyingi faoliyatlarida omadlar tiladi.

Shuningdek, xorijlik bitiruvchi talabalar oʻz taassurotlari va xursandchiliklarini baham koʻrib, 
universitet maʼmuriyatiga oʻz minnatdorchiliklarini bildirdilar.

               

gendeR tenglik 
masalalaRiga

bag’ishlangan anjuman 
15 fevral kuni universitetda tibbiy pedagogika, 

OHI va xalq tabobati fakulteti tomonidan 
“Erkaklar va ayollar, shu jumladan qizlar 
uchun teng imkoniyatlar va teng huquqlarining 
kafolatlari” mavzusida anjuman tashkil etildi. 

Tadbirda tibbiy pedagogika, OHI va 
xalq tabobati fakulteti dekani F.Daminov, 
universitet xotin-qizlar maslahat kengashi raisi 
G.Xudoyberdiyeva, fakultet dekanlarining xotin-
qizlar boʻyicha maslahatchilari, tyutorlar, talaba-
yoshlar, ijtimoiy fanlar kafedrasini professor-
oʻqituvchilari ishtirok etdilar.

Anjumanda chiqishlar qilgan fakultet 
dekani F.Daminov, ijtimoiy va gumanitar fanlar kafedrasi mudiri, dotsent 
A.Maxmudova, dotsent L.Usmonova, oʻqituvchilar G.Tursunova va 
G.Mardiyevalar gender va gender siyosat tushunchasi, gender tenglikni 
jamiyat taraqqiyotiga taʼsiri, Yangi Oʻzbekistonni qurishda gender tenglikning 
ahamiyati haqida batafsil tushunchalarni berdilar va ishtirokchilar tomonidan 
berilgan savollarga batafsil javoblarni qaytardilar.

Anjuman soʻngida fakultet dekani F.Daminov tomonidan ilm u-fanda 
faol xotin-qizlar vakillariga tantanali ravishda faxriy yorliqlar topshirildi.

RektOR va talabalaR uchRashuvi
Universitet rektori, professor, Jasur Rizayev talabalarning 

yashash sharoiti bilan tanishish hamda ular bilan yaqindan 
suhbatlashish maqsadida talabalar turar joylariga tashrif buyurdi.

Jasur Rizayev talabalarning yotoqxonadagi hayoti va sharoitlarini 
koʻzdan kechirib, turmush va taʼlim jarayonlari haqida muloqot qildi 
hamda talabalar bilan bir dasturxon atrofida oʻtirib suhbatlashdi.

Suhbat davomida rektor oʻz talabalik davrlarini yodga olib, universitet 
yoshlariga oʻzining samimiy va kerakli maslahatlarini berdi. Shuningdek, 
universitetda taʼlim olayotgan xorijlik talabalar holidan ham xabar olinib, 
ularning yashash va oʻqish sharoitlari haqida suhbatlashildi. Universitet 
rektori xorijlik talabalarga tahsil olishlarida kuch gʻayrat va keyingi 
faoliyatlarida omadlar tiladi. Talabalarga yaratilgan sharoitlar va ularning 
oʻqishdan boʻsh vaqtlarini mazmunli tashkil etish borasidagi tizimli ishlar 
bilan tanishdi. Mavjud muammo va kamchiliklar oʻrganilib, ularni hal 
qilish borasida masʼullarga kerakli topshiriqlar berildi.

 Jarayon

Seminar ochilishida SamDTU Ilmiy ishlar va innovatsiyalar boʻyicha prorektori Aziz 
Saydolimovich Kubayev, Janubiy Qozogʻiston Tibbiyot akademiyasi birinchi prorektori, 
professor Marlen Maxmudovich Yesirkepov hamda SamDTU Ilmiy-tadqiqotlar, innovatsiyalar 
va ilmiy-pedagog kadrlar tayyorlash boʻlimi boshligʻi Antonina Amurovna Kimlar ishtirok etdi. 

Ochilishda tashkil etilayotgan mazkur oʻquv seminari magistr, doktorant va barcha ilmiy 
izlanuvchilarga oʻz ilmiy faoliyatlarini toʻgʻri, aniq, samarali va yuqori saviyada yuritishlariga 
yordam berishi haqida aytib oʻtildi.

Besh kun davom etishi rejalashtirilgan oʻquv seminarida “Ilmiy tadqiqot yoʻnalishini tanlash, 
ilmiy maʼlumotlarni qidirish, toʻplash va qayta ishlash”, “Maqolani nashrga tayyorlashning 
asosiy bosqichlari”, “Dissertatsiya ishlarini tayyorlash algoritmi”, “Maqola va dissertatsiya 
tayyorlashdagi odatiy xatolar. Xorijiy grantlar” mavzusidagi maʼruzalar tinglanishi koʻzda 
tutilgan.

“IlmIy tadqIqotlar metodologIyasI” 
mavzusIdagI semInar o‘z IshInI boshladI

5-fevral kuni universitetda doktorantlar hamda ilmiy izlanuvchilar uchun “Ilmiy 
tadqiqotlar metodologiyasi” mavzusida oʻquv seminari oʻz ishini boshladi.

“el-yurt umIdI” jamg‘armasI 
faolIyatIga bag‘Ishlangan 

o‘quv semInarI tashkIl etIldI
Universitetda “El-yurt umidi” jamgʻarmasi faoliyatiga 

bagʻishlangan oʻquv seminari tashkil etildi. 
Seminarda Yoshlar ishlari agentligi Samarqand viloyati boshqarmasida 

Taʼlim muassasalarida yoshlar bilan ishlash va volontyorlik faoliyatini 
rivojlantirish boʻyicha bosh mutaxassisi Sh.Xamidova, Oʻzbekiston 
yoshlar ittifoqi SamDTU boshlangʻich tashkiloti yetakchisi X.Abbasov, 
ijtimoiy gumanitar fanlar kafedrasi mudiri A.Maxmudova, Buyuk 
Britaniyada tahsil olgan “El-yurt umidi” jamgʻarmasi stipendianti 
M.Xamidov hamda universitet talaba yoshlari ishtirok etdi.

Uchrashuvda “El-yurt umidi” jamgʻarmasi faoliyati, jamgʻarmaning 
taʼlim dasturlari va tanlovlarda qatnashish shartlari haqida maʼlumotlar 
berildi. Shuningdek, bir qator boshqa loyihalar talabalarga tanishtirilib, 
fikr almashildi. Tadbir soʻngida talabalarga esdalik sovgʻalari taqdim 
etildi. Talabalar oʻzlarini qiziqtirgan bir qator savollarga javob olish 
imkoniyatiga ega boʻldilar.

«olIma ayollar – mIllat 
kelajagInIng tarbIyachIsI»

“11-fevral Ilm-fan va qizlar xalqaro kuni” 
munosabati bilan 2-son davolash ishi fakultetida 
«Olima ayollar – millat kelajagining tarbiyachisi» 
mavzusida seminar tashkil qilindi. 

Seminarda ilm-fan taraqqiyotiga oʻz hissalarini qoʻshib 
kelayotgan olima ayollar va bilimga chanqoq talaba 
qizlar ishtirok etdilar, unda fakultet xotin-qizlar masalalari 
boʻyicha dekan maslahatchisi М.Jo’raeva hamda ilm 
fanda, tibbiyot sohasining rivojiga munosib hissa qoʻshib 
kelayotgan professor-oʻqituvchilar va iqtidorli talaba qizlar 
tomonidan tibbiyotdagi innovatsiyalar, yangiliklar toʻgʻrisida 
maʼruzalar qilinib, taqdimotlar taqdim etildi. 

Seminar bahs-munozaralarga boy boʻlib, ishtirokchilar 
oʻzlarini qiziqtirgan savollarga kerakli javoblarni oldilar. 
Tadbir soʻngida bir qator olima ustozlar hamda iqtidorli 
talaba qizlar tashakkurnomalar bilan taqdirlandilar.

“talabalar teatr 
studIyalarI” respublIka 

tanlovI
Joriy yilning 22-24 fevral kunlari 

Samarqand viloyati qoʻgʻirchoq teatrida 
“Talabalar teatr studiyalari” respublika 
tanlovining viloyat bosqichi boʻlib oʻtdi.

Mazkur tanlovda Samarqand davlat tibbiyot 
universitetining “Ibn Sino izdoshlari” jamoasi 
“Bir jadid tarixi” nomli sahna asari bilan ishtirok 
etdi. Namoyish etilgan spektakl mustabid 
tuzum davrida xalqimiz ziyolilarining milliy 
ozodlik ruhidagi faoliyatiga bagʻishlangan boʻlib, 
mahorat bilan ijro etilgan rollar yigʻilganlarga 
manzur boʻldi. Yakuniy natijalarga koʻra 
SamDTU jamoasi “Talabalar teatr studiyalari” 
respublika tanlovining mintaqaviy bosqichiga 
yoʻllanmani qoʻlga kiritdi.

qo‘shrabot tumanI hokImI
va talabalar uchrashuvI bo‘lIb o‘tdI

Samarqand Davlat tibbiyot universiteti hamda Qo‘shrabot tumani hokimligi bilan 
hamkorlikda 15-fevral kuni Qo‘shrabot tumani hokimi bilan talabalar o‘rtasida 
uchrashuv bo‘lib o‘tdi. 

Tadbirda Qo‘shrabot tumani hokimi Dilshod Davronovich Shakarboyev va tuman 
masʼullari, Samarqand davlat tibbiyot universiteti rektori Jasur Rizayev hamda 
universitetning qo‘shrabotlik professor-o‘qituvchilari, magistr, ordinator va bakalavrlar 
ishtirok etdilar.

Uchrashuvda universitetning qo‘shrabotlik bitiruvchilari bandligini taʼminlash, ularga 
turli amaliy yordamlar ko‘rsatish hamda SamDTU bitiruvchilarini tuman sog‘liqni saqlash 
tizimiga jalb etish kabi bir qator masalalar eʼtibor markazida bo‘ldi.

Tadbir davomida Sog‘liqni saqlash tizimiga bergan amaliy yordami hamda aholiga 
tibbiy yordam ko‘rsatish va ularning tibbiy madaniyatini oshirishga qo‘shgan hissasi 
uchun Qo‘shrabot tumani hokimi Dilshod Davronovich Shakarboyevga rektor Jasur 
Rizayev tomonidan tashakkurnoma taqdim etildi.

Shuningdek, malakali tibbiy kadrlar tayyorlashdagi fidokorona mehnatlari uchun 
universitet professor-o‘qituvchilariga va taʼlim jarayonidagi namunali xulqi, ilmga 
chanqoqligi va tashabbuskorligi bilan namuna bo‘lib kelayotgan qo‘shrabotlik talabalarga 
tashakkurnoma, faxriy yorliq hamda esdalik sovg‘alari taqdim etildi.

Maʼlumot o‘rnida aytish mumkinki Samarqand davlat tibbiyot universitetida bugungi 
kunda qo‘shrabotlik 160 nafar; shundan 147 nafari bakalavr, 1 nafar magistr, 12 nafar 
klinik ordinatorlar tahsil olib kelmoqda.

unIversItet tomonIdan tumanlarda 
tIbbIy ko‘rIklar tashkIl etIldI

5-fevral kuni Oʻzbekiston Respublikasi Prezidenti Shavkat Mirziyoyev raisligida 2024-yilda 
ta l̓im, sog l̒iqni saqlash, raqamlashtirish, madaniyat va sport sohalarida amalga oshirilishi 
lozim bo l̒gan ustuvor vazifalar yuzasidan videoselektor yig i̒lishi bo l̒ib o t̒di. 

Bir qator vazifalar bilan birgalikda yurtboshimiz tibbiyot sohasidagi kamchiliklar va bajarilishi 
lozim boʻlgan ishlarga ham alohida toʻxtalib oʻtdi. Soha yuzasidan masʼullarga vazifalar 
yuklatildi. Oʻzbekiston Respublikasi Prezidenti Shavkat Mirziyoyev raisligidagi videoselektor 
yigʻilishida berilgan vazifalar ijrosini taʼminlash maqsadida, Samarqand davlat tibbiyot 
universitetida ham tizimli ishlar yoʻlga qoʻyildi. Jumladan, Samarqand viloyatidagi tibbiyot 
birlashmalari universitet professor-oʻqituvchilari va tibbiy xodimlaridan iborat jamoalarga 
biriktirilib, tumanlarga tashriflar amalga oshirilmoqda. Xususan, Xirurgiya, Nevrologiya, 
Akusher va ginekologiya kafedralari vakillaridan iborat guruh tomonidan Qoʻshrabot tumani 
tibbiyot birlashmasiga tashrif buyurilib, tumandagi bemorlar tibbiy koʻrikdan oʻtkazildi. Ular 
bilan suhbatlar tashkil etilib, bitiruvchi kurs talabalaridan iborat volontyorlar jamoasi bilan 
birgalikda koʻrik va maslahatlar tashkil etildi. Shuningdek, SamDTU jamoasi ishtirokida 
murakkab jarrohlik amaliyotlari muvaffaqiyatli bajarildi.

SamDTU qUyIDagI lavozImlarga 
Tanlov e’lon qIlaDI

1-SON DAVOlASH ISHI FAKUlTETI
2-son otorinolaringologiya kafedrasi, dotsent 

lavozimiga - 1 oʻrin;
2-son otorinolaringologiya kafedrasi, assistent 

lavozimiga - 1 oʻrin;
2-son xirurgik kasalliklar kafedrasi, stajyor assistent 

lavozimiga - 1 oʻrin;
Gematologiya kafedrasi, stajyor assistent 

lavozimiga - 1 oʻrin.
2-SON DAVOlASH ISHI FAKUlTETI

1-son ichki kasalliklar kafedrasi, assistent 
lavozimiga - 2 oʻrin;

2-son ichki kasalliklar kafedrasi, assistent 
lavozimiga - 2 oʻrin;

1-son akusherlik va ginekologiya kafedrasi, 
assistent lavozimiga - 2 oʻrin.

PEDIATRIYA ISHI FAKUlTETI
1-son bolalar xirurgiyasi kafedrasi, dotsent 

lavozimiga - 1 oʻrin;
3-son pediatriya va tibbiy genetika kafedrasi, 

dotsent lavozimiga - 1 oʻrin;
Nurli diagnostika va terapiya kafedrasi, dotsent 

lavozimiga - 1 oʻrin
2-son akusherlik va ginekologiya kafedrasi, katta 

oʻqituvchi lavozimiga - 1 oʻrin;
1-son bolalar xirurgiyasi kafedrasi, assistent 

lavozimiga - 2 oʻrin;
3-son pediatriya va tibbiy genetika kafedrasi, 

assistent lavozimiga - 1 oʻrin;
Xirurgik kasalliklar kafedrasi, assistent lavozimiga - 

1 oʻrin;
Yuqumli kasalliklar kafedrasi, assistent lavozimiga 

- 1 oʻrin.
TIBBIY PEDAgOgIKA, OlIY HAMSHIRAlIK 

ISHI VA XAlQ TABOBATI FAKUlTETI
Tillar kafedrasi, katta oʻqituvchi lavozimiga - 1 oʻrin;
Psixiatriya, tibbiy psixologiya va narkologiya 

kafedrasi, katta oʻqituvchi lavozimiga - 1 oʻrin;
Psixiatriya, tibbiy psixologiya va narkologiya 

kafedrasi, assistent lavozimiga - 1 oʻrin;
Tibbiy reabilitatsiya, sport tibbiyoti va xalq tabobati 

kafedrasi, assistent lavozimiga - 1 oʻrin;
Endokrinologiya kafedrasi, assistent lavozimiga - 2 

oʻrin;
Informatika, informatsion texnologiyalar kafedrasi, 

stajyor assistent lavozimiga - 2 oʻrin.
TIBBIY PROFIlAKTIKA, JAMOAT SAlOMATlIgI 

VA TIBBIY BIOlOgIYA FAKUlTETI
Fiziologiya kafedrasi, katta oʻqituvchi lavozimiga - 1 

oʻrin;
Gistologiya, embriologiya va sitologiya kafedrasi, 

assistent lavozimiga - 1 oʻrin;
Gistologiya, embriologiya va sitologiya kafedrasi, 

stajyor assistent lavozimiga - 1 oʻrin.
STOMATOlOgIYA FAKUlTETI

Bolalar stomatologiya kafedrasi, dotsent lavozimiga 
- 1 oʻrin;

Terapevtik stomatologiya kafedrasi, assistent 
lavozimiga - 2 oʻrin;

Ortopedik stomatologiya kafedrasi, assistent 
lavozimiga - 2 oʻrin.

Diplomdan keyingi taʼlim fakulteti
Otorinolaringologiya kafedrasi, katta oʻqituvchi 

lavozimiga - 1 oʻrin;
Oilaviy va preventiv tibbiyot kafedrasi, assistent 

lavozimiga - 1 oʻrin.

Kafedra mudiri lavozimini egallash 
uchun tanlovda fan doktori, fan 
nomzodi ilmiy darajasiga, professor 
yoki dotsent ilmiy unvoniga, 
shuningdek falsafa doktori (PhD) 
ilmiy darajasiga ega bo l̒gan 
shaxslar qatnashishi mumkin.
Dotsent lavozimini egallash uchun 
tanlovda fan doktori, fan nomzodi 

(PhD) ilmiy darajasiga yoki dotsent ilmiy unvoniga 
ega bo l̒gan shaxslar qatnashishi mumkin.

Katta oʻqituvchi, assistent yoki stajyor assistent lavozimini 
egallash uchun tegishli mutaxassislik boʻyicha oliy 
ma l̓umotga ega bo l̒gan shaxslar (magistr, diplomli 
mutaxassis) qatnashishi mumkin.

Hujjatlar e l̓on qilingan kundan boshlab bir oy davomida 
qabul qilinadi.

Manzil: Samarqand shahri, Amir Temur koʻchasi, 18-uy.

SamDTU Tibbiy kimyo hamda 2-son Rediatriya kafedralari 

2024-yil 1-mart kuni soat 08:00 da Tibbiy kimyo fanidan 
Pediatriya ishi fakultetining 106-110 guruh talabalari uchun 
ochiq integral maʼruza boʻlib oʻtadi.

Mavzu: “Fermentlar. Ularni xossalari va organizmdagi 
roli. Tugʻma malabsorbsiya. (Etiologiya, patogenez, klinika, 
diagnostika, davolash )”.

Maʼruzachilar: T.f.d., professor D.Q.Xolmurodova; t.f.d., 
dosent N.I.Axmedjanova.

Manzil: Tibbiy kimyo kafedrasi maʼruzalar zali.
Taklif qilinganlar: Kafedra professor-oʻqituvchilari. 
Kafedra mudirlari:T.f.d, professor D.Q.Xolmurodova; t.f.d., 

dosent N.I.Axmedjanova.

Bolalar kasalliklari propedevtikasi hamda Biologik kimyo 
kafedralari 2024-yil 4-mart kuni soat 8:00 da Bolalar kasalliklari 
propedevtikasi fanidan Xalqaro taʼlim fakultetining 225-228 
guruh talabalari uchun integral ochiq maʼruza boʻlib oʻtadi.

Mavzu: “Breastfeeding. Breast milk composition”. (“Tabiiy 
oziqlantirish. Ona sutining tarkibi.”)

Maʼruzachilar: T.f.n., dosent X.N.Shadiyeva; assistent 
A.S.Ahmedov.

Manzil: SamDTU Simulyatsion markaz binosi.
Taklif qilinganlar: Kafedra assistentlari, klinik ordinatorlar, 

magistrlar, oʻquv boʻlimi, dekanat xodimlari va barcha 
qiziquvchilar

 Kafedra mudirlari: T.f.d., dosent D.T.Rabbimova; t.f.n., 
professor K.M.Xalikov.

DKTF Terapiya, kardiologiya va funktsional diagnostika 
hamda Nevrologiya kafedralari 2024-yil 6-mart kuni soat 10:05 
da Kardiologiya va nevrologiya fanlaridan shifokor-tinglovchilar, 
klinik ordinator va magistratura rezidentlari, kardiologlar, 
terapevtlar uchun integral ochiq maʼruza boʻlib oʻtadi.

Mavzu: “Современные аспекты терапии артериальной 
гипертонии. Инсульт можно предупредить”. (“Arterial 
gipertenziya terapiyasining zamonaviy jihatlari. Insult 
profilaktikasi”).

Maʼruzachilar: T.f.n., professor I.R.Agababyan; t.f.d., 
professor A.T.Djurabekova.

Manzil: DKTF Terapiya, kardiologiya va funktsional 
diagnostika kafedrasi maʼruza zali (Respublika 
ixtisoslashtirilgan kardiologiya markazi).

Taklif qilinganlar: DKTF Terapiya, Nevrologiya va UASH 
kafedralari tinglovchilari va shifokorlari, ushbu mutaxassisliklar 
boʻyicha taʼlim olayotgan klinik ordinatorlar va magistratura 
rezidentlari, oʻquv boʻlimi va barcha qiziquvchilar.

Kafedra mudirlari: T.f.n., professor I.R.Agababyan; t.f.d., 
professor A.T.Djurabekova.

Patologik fiziologiya hamda Klinik laborator diagnostika 
va DKTF klinik laborator diagnostika kursi bilan kafedralari 
2024-yil 6-mart kuni soat 11:10 da Klinik laborator diagnostika 
fanidan 1-son Davolash ishi fakultetining 5-8 oqim va 331-334 
guruh talabalari uchun integral ochiq maʼruza boʻlib oʻtadi.

Mavzu: “Yalligʻlanish jarayoni patofiziologiyasi va qondagi 
oʻzgarish+lari”.

Maʼruzachilar: T.f.d., professor G.U.Samiyeva; PhD. 
Z.E.Qudratova 

Manzil: Patologik fiziologiya kafedrasi.
Taklif qilinganlar: Kafedra assistentlari, klinik ordinatorlar, 

oʻquv boʻlimi va barcha qiziquvchilar.
Kafedra mudirlari: T.f.d., professor G.U.Samiyeva; PhD., 

dosent F.A.Daminov.

Bolalar kasalliklari propedevtikasi hamda Teri-tanosil 
kasalliklari kafedralari 2024-yil 6-mart kuni soat 13:10 da 
Bolalar kasalliklari propedevtikasi fanidan 2-son Davolash ishi 
fakultetining 201-205-guruh talabalari uchun integral ochiq 
maʼruza boʻlib oʻtadi.

Mavzu: “Bolalarda Teri, teri osti yogʻ qavati, teri hosilalarining 
anatomik va fiziologik xususiyatlari, tekshirish usullari hamda 
kasalliklar semyotikasi”.

Maʼruzachilar: T.f.n. dosent. A.X.Jalilov; katta oʻqituvchi 
N.H.Islamov.

Manzil: Bolalar kasalliklari propedevtikasi kafedrasi.
Taklif qilinganlar: Kafedra dosentlari, assistentlari, boʻlim 

shifokorlari, klinik ordinatorlar, magistrlar, TIJga aʼzo talabalar, 
oʻquv boʻlimi va barcha qiziquvchilar.

Kafedra mudirlari: T.f.d. dosent D.T.Rabbimova; PhD. 
G.D.Klebleyeva. 

Umumiy xirurgiya hamda Travmatologiya-ortopediya 
kafedralari 2024-yil 07-mart kuni soat 10:05 da Umumiy 
xirurgiya fanidan Pediatriya ishi fakultetining 3-bosqich 
talabalari uchun integral ochiq maʼruza boʻlib oʻtadi.

Mavzu: “Travmatologiya asoslari. Sinishlar va chiqishlar”.
Maʼruzachi: DSc., dosent U.A.Sherbekov; PhD., assistent 

O.X.Mamatkulov.
Manzil: Umumiy xirurgiya kafedrasi maʼruzalar zali. 

Taklif qilinganlar: Umumiy xirurgiya va Travmatologiya-
ortopediya kafedrasi, dekanat xodimlari, klinik ordinatorlar va 
magistratura rezidentlari. 

Kafedra mudirlari: DSc., dosent. U.A.Sherbekov; PhD. 
O.X.Mamatkulov.

Terapevtik stomatologiyasi hamda Odam anatomiyasi 
kafedralari 2024-yil 12-mart kuni soat 11:10 da Klinik 
restavratsion Stomatologiya fanidan Stomatologiya 
fakultetining 205-210 guruh talabalari uchun integral ochiq 
maʼruza boʻlib oʻtadi.

Mavzu: “Tish anatomiyasi”.
Maʼruzachilar: T.f.d., professor T.E.Zoyirov hamda assistent 

Z.M.Raxmonov.
Manzil: Odam anatomiyasi kafedrasi.
Taklif qilinganlar: Kafedra assistentlari, boʻlim shifokorlari, 

klinik ordinatorlar, magistrlar, TIJga aʼzo talabalar, oʻquv boʻlimi 
va barcha qiziquvchilar.

Kafedra mudirlari: T.f.d., professor T.E.Zoyirov; k.m.n., 
dosent N.O.Hamraqulova.

Tibbiy kimyo hamda Farmatsevtik va toksikologik kimyo 
kafedralari 2024-yil 14-mart kuni soat 11:00 da Analitik kimyo 
fanidan Farmatsiya fakultetining 211-213 guruh talabalari 
uchun ochiq integral maʼruza boʻlib oʻtadi.

Mavzu: “Аргентометрическое, тиоцианометрическое 
и меркурометрическое тирование”. (“Argentometrik, 
tiotsianometrik va merkurometrik titrlash usullari”)

Maʼruzachilar: PhD., assistent Ch.A.Rayimqulova; PhD., 
dosent A.K.Baykulov.

Manzil: Tibbiy kimyo kafedrasi maʼruzalar zali.
Taklif qilinganlar: Kafedra professor-oʻqituvchilari. 
Kafedra mudirlari: T.f.d., professor D.Q.Xolmurodova; 

PhD., dosent A.K.Baykulov.

Informatika, informatsion texnologiyalar hamda Fizika, 
biofizika va tibbiy fizika kafedralari 2024-yil 15-mart kuni 
soat 13:10 da Tibbiyotda axborot texnologiyalar fanidan 
Stomatologiya fakultetining 115-118 guruh talabalari uchun 
integral ochiq maʼruza boʻlib oʻtadi.

Mavzu: “Kompyuter tarmoqlari va uning turlari. Internet 
tarmogʻi, ularni tashkil etish. Internet tarmogʻida qidiruv tizimlari. 
Ijtimoiy saytlardan foydalanish. Himoyalangan aloqa kanallarini 
sozlash (VPN ulanish), ulardan foydalanish hamda elektron 
pochta (Outlook) tizimida ishlash. Telekommunikatsion tizimlar. 
Telemeditsina. Tibbiyotda elektron va masofaviy oʻqitish.Web 
saytlar yaratishga yoʻnaltirilgan dasturiy taʼminotlar. Tibbiyot 
tizimlarining axborot xavfsizligini taʼminlash asoslari. “Elektron 
hujjat aylanishi” axborot tizimidan foydalanish (devonxona, 
rahbariyat, ijrochilar)”.

Maʼruzachilar: I.f.n., katta oʻqituvchi A.M.Voxidov; F-m.f.n., 
dosent N.O.Sodikov.

Manzil: Informatika, informatsion texnologiyalar kafedrasi.
Taklif qilinganlar: Kafedra assistentlari, klinik ordinatorlar, 

magistrlar, TIJga aʼzo talabalar, oʻquv boʻlimi va barcha 
qiziquvchilar.

Kafedra mudirlari: I.f.n. dosent S.A.Karabayev; PhD., 
dosent Sh.U.Uraqov.

Yuqumli kasalliklar, 1-son Pediatriya va Neonatologiya, 
Onkologiya hamda Klinik va laborator diagnostika va DKTF 
klinik laborator diagnostik kursi bilan kafedralari 2024-yil 15-
mart kuni soat 09:35 da Yuqumli kasalliklar fanidan Pediatriya 
ishi fakultetining 620-621 guruh talabalari uchun integral ochiq 
maʼruza boʻlib oʻtadi.

Mavzu: “Sariqlik sindromi bilan kechuvchi kasalliklar” 
Maʼruzachilar: T.f.n., dosent M.K.Yarmuhammedova; t.f.n., 

dosent M.V.Lim; t.f.n., dosent E.R.Minulin; stajyor-assistent 
M.M.Isakulova.

Manzil: Yuqumli kasalliklar kafedrasi.
Taklif qilinganlar: Kafedra assistentlari, boʻlim shifokorlari, 

klinik ordinatorlar, magistrlar, TIJga aʼzo talabalar, oʻquv boʻlimi 
va barcha qiziquvchilar.

Kafedra mudirlari: T.f.n., dosent N.A.Yarmuhammedova; 
t.f.d., professor N.M.Shavazi; PhD. F.Gʻ.Oʻlmasov; PhD. 
F.A.Daminov.

2-son Xirurgik kasalliklar hamda Anesteziologiya, 
reanimatsiya va shoshilinch tibbiyot kafedralari 2024-yil 15-
mart kuni soat 11:00 da UASH uchun Xirurgik kasalliklar 
fanidan Tibbiy pedagogika, oliy hamshiralik ishi va xalq 
tabobati fakultetining 601-604 guruh talabalari uchun integral 
ochiq maʼruza boʻlib oʻtadi.

Mavzu: “Oshqozon ichak tizimidan qon ketish (OITQK). 
Zamonaviy tekshirish va davolash usullari”.

Maʼruzachilar: T.f.d., dosent S.A.Ruziboyev; t.f.d., dosent 
M.M.Matlubov.

Manzil: Qorasuv maskani RSHTYOIM Samarqand filiali 
2-son Xirurgik kasalliklar kafedrasi.

Taklif qilinganlar: Kafedra assistentlari, boʻlim shifokorlari, 

klinik ordinatorlar, magistrlar, TIJga aʼzo talabalar, oʻquv 
boʻlimi boshligʻi L.M.Garifulina, Davolash fakultetini dekani 
Gʻ.U.Lutfullayev, Taʼlim sifatini nazorat qilish boʻlimi boshligʻi 
J.A.Islomov va RShTYoIMSF xirurgiya boʻlimlari xodimlari.

Kafedra mudirlari: T.f.d., dosent I.B.Mustafaqulov; t.f.d., 
dosent M.M.Matlubov.

Umumiy xirurgiya hamda Klinik laborator diagnostika va 
DKTF Klinik laborator diagnostikasi kursi bilan kafedralari 
2024-yil 16-mart kuni soat 10:00 da Pediatriya ishi fakultetning 
3-bosqich talabalari hamda DKTF Klinik laborator diagnostika 
kursi kursantlari, Umumiy xirurgiya kafedrasining magistr va 
klinik ordinatorlari uchun integral ochiq maʼruza boʻlib oʻtadi.

Mavzu: “Qon ketish, qon ketishni toʻxtatish. Qon guruhlari va 
rezus omil. Ularni aniqlash usullari”.

Maʼruzachilar: PhD., dosent F.A.Daminov; dosent 
Z.Y.Sayfullayev.

Manzil: SamDTU Morfologiya binosi zali.
Taklif qilinganlar: Barcha qiziquvchilar.
Kafedra mudirlari: DSc., dosent U.A.Sherbekov; PhD., 

dosent F.A.Daminov.

1-son Xirurgik kasalliklar, transplantologiya va urologiya 
hamda Nevrologiya kafedralari 2024-yil 18-mart kuni soat 
12:30 da Aorta ravogʻi magistral qon tomirlari okkluzion 
kasalliklari fanidan 1-son Davolash ishi fakultetining 526-530 
guruh talabalari uchun integral ochiq maʼruza boʻlib oʻtadi.

Mavzu: “Aorta ravogʻi magistral qon tomirlari okkluzion 
kasalliklari”.

Maʼruzachilar: t.f.d., dosent, Q.E. Raxmonov; PhD., dosent, 
K.V.Shmirina.

Manzil: 1-son Xirurgik kasalliklar, transplantologiya va 
urologiya kafedrasi.

Taklif qilinganlar: Magistratura rezidentlari va klinik 
ordinatorlar, TIJ aʼzo talabalar, oʻquv boʻlimi, kafedra 
oʻqituvchilari va barcha qiziquvchilar

Kafedra mudiri: T.f.d., professor Z.B.Kurbaniyazov; t.f.d., 
professor A.T.DJurabekova.

2-son Xirurgik kasalliklar hamda Mikrobiologiya, virusologiya 
va immunologiya kafedralari 2024-yil 19-mart kuni soat 11:00 
da UASH uchun Xirurgik kasalliklar fanidan Tibbiy pedagogika, 
oliy hamshiralik ishi va xalq tabobati fakultetining 601-604 
guruh talabalari uchun integral ochiq maʼruza boʻlib oʻtadi.

Mavzu: “Xirurgiyada anaerob infeksiyalar.”.
Maʼruzachilar: T.f.n. A.N.Elmurodov; t.f.n. K.S.Boltayev.
Manzil: Qorasuv maskani RSHTYOIM Samarqand filiali 

2-son Xirurgik kasalliklar kafedrasi.
Taklif qilinganlar: Kafedra assistentlari, boʻlim shifokorlari, 

klinik ordinatorlar, magistrlar, TIJga aʼzo talabalar, oʻquv 
boʻlimi boshligʻi L.M.Garifulina, Davolash fakultetini dekani 
Gʻ.U.Lutfullayev, Taʼlim sifatini nazorat qilish boʻlimi boshligʻi 
J.A.Islomov va RShTYoIMSF xirurgiya boʻlimlari xodimlari.

Kafedra mudirlari: T.f.d., dosent I.B.Mustafaqulov; t.f.n. 
M.I.Yusupov.

Anesteziologiya, reanimatsiya va shoshilinch tibbiyot hamda 
1-son Ichki kasalliklar kafedralari 2024-yil 25-mart kuni soat 
11:10 da Anesteziologiya va reanimatalogiya fanidan 1-son 
Davolash ishi fakultetining 501-505 guruh talabalari uchun 
integral ochiq maʼruza boʻlib oʻtadi.

Mavzu: “Oʻtkir nafas yetishmovchiligi. Zamonaviy tasnifi. 
Klinikasi. Respirator terapiya asoslari.”.

Maʼruzachilar: T.f.d., professor M.M.Matlubov; t.f.n., dosent 
Sh.K.Pardayev; t.f.n., dosent H.H.Hamrayev. 

Manzil: SamDTU koʻp tarmoqli klinikasi, Anesteziologiya, 
reanimatsiya va shoshilinch tibbiyot kafedrasi.

Taklif qilinganlar: Kafedra assistentlari, reanimatsiya va 1-son 
ichki kasaliklar boʻlimlari shifokorlari, klinik ordinatrlar, magistrlar, 
TIJga aʼzo talabalar, oʻquv boʻlimi va  barcha qiziquvchilar.

Kafedra mudirlari: T.f.d., professor M.M.Matlubov; PhD., 
dosent H.H.Hamrayev.

3-son Pediatriya va tibbiy genetika, 1-son Bolalar xirurgiyasi 
hamda  Tibbiy biologiya va genetika kafedralari 2024-yil 27-
mart kuni soat 11:10 da Tibbiy genetika fanidan Pediatriya ishi 
fakultetining 306-310 guruh talabalari uchun integral ochiq 
maʼruza boʻlib oʻtadi.

Mavzu: Irsiy kasalliklar etiologiyasi, patogenezi, 
diagnostikasi va davolash mezonlari. Xromosoma kasalliklari. 
Monogen kasalliklar. Irsiy moyillik kasalliklari. Irsiy kasalliklarni 
diagnostika qilish va davolashning asosiy prinsiplari.

Maʼruzachilar: T.f.n., dosent D.X.Mamatkulova; t.f.d., 
professor Sh.A.Yusupov; PhD. R.N.Abdumuminova.

Manzil: 3-son Pediatriya va tibbiy genetika kafedrasi.
Taklif qilinganlar: Kafedra assistentlari, boʻlim shifokorlari, 

klinik ordinatrlar, magistrlar, TIJga aʼzo talabalar, oʻquv boʻlimi 
va  barcha qiziquvchilar.

Kafedra mudirlari: T.f.d., professor L.A.Muxamadiyeva; 
t.f.d., professor Sh.A.Yusupov; PhD. R.N.Abdumuminova.

E’lonlar

